Plaid sin via per il fevrer

Temps da tscheiver

Engelchens Ubermut

In di che Ti has buca ris ei in di che Ti has muerthu
ensatgei.

Il scolast damonda ell'ura da historia: Nua eoitttact da
Versailles vegnius suattascrets? Il scolar rispuSdala
davosa pagina.

Il pign astga ir cun si'onda en baselgia. El eiquiets, ha
bia da mirar e tedlar. Duront il priedi vesa eltasneras
dallas canzuns e di dad ault: Mira leu, onda Tams,
numeras da lotto.

In giuven caplan vegn en pleiv per perdegar. Elataia il
plevon: Sur da tgei duei jeu perdegar I'empremag&ur
da tut, di il plevon, mo buca sur 15 minutas.

Signur directur, cloma il survient. Il hosp dall@nabra nr.
24 cala buca da rir. Duei jeu clamar in miedi? iNg,di il
directur, muossa ad el il quen dil hotel.

In hosp davos meisa en ustria vul in poulet. Suente

tempset porta la matta quel. Il hosp manegia: @ugie mo

pial ed ossa. La matta rispunda: Gie leis vusa@lemas
leutier.

Entginas ideas per il temps da
TSCHEIVER e da CUREISMA

Bunas ovras
che cuostan nuot, mo ch‘ein denton preziusas els
egls da Diu:

Ina fatscha rienta encunter la sempladad dils
survetschs monotons dil mintgadi.

In quescher precaut e prudent sch’ins vesa sbagls dils
auters.

In plaid da renconuschientscha per il scazi zuppau el
carstgaun sper mei.

In pign survetsch ad in carstgaun che lavura per mei.
Ina sgnocca per ils preferi ed amai da Diu, ils affons.
In salid amicabel per quel ch’ei trests.

Ina sincera pazienzia el discuors cun in carstgaun
mulestus e malcumadeivel.

In‘ egliada da confiert per zatgi che porta dolur
zuppada.

In confess dall’atgna fleivlezia.

Plaids che la veta scriva.

Informaziuns per Laax

Communiun dils malsauns: Mesjamna, ils 18— 02 — 09
suentermiezdi

Gratulaziun:
Nus havein da prender suenter duas gratulaziuns ch’ein vegnidas
festivadas el meins da schaner. Vus veglies perstgisar il retard.

lls 3 da schaner ha dunna Toja Isenring-Maissen fes  tivau siu bi

natalezi da 90 onns. Nossa parochiana ei adina activa en sia lavur
d’art. Ella sentaupa era bugen cun ses parochians, vischins ed
enconuschents. Cordiala gratulaziun, sanadad e fortuna per ils
proxims onns.

lls 14 da schaner ha Augustina Camathias-Arpagaus festivau

ses 85 onns . Augustina ei adina da buna fei e fa bugen sias
usitadas lavurs per ils ses da casa. Era ad Augustina buna sanadad
ed in viva per mintga onn .

che suonda.

Engraziament:
lls retgs engrazian per la biala summa da frs. 2'64 0.- ch’els han

survegniu a caschun da lur visetas ed el survetsch divin da

Buania. .La mesadad dattan els vinavon a dunna Clotilda Demund,
Peru e l'autra part all'instituziun MISSIO per affons ella Columbia.
Dieus paghi a tuts donnaturs sco era allas accumpignadras Patricia
Cadruvi e Romana Klaiss.

Nus engraziein era per las suandontas unfrendas:
Unfrenda dallas olmas: frs. 1021.-

Unfrenda s. Lisabet: frs. 155.-

Unfrenda da Nadal per il spital da Betlehem: frs. 2202.-
Dieus paghi era en num dils retscheviders.

Benedicziuns: La benedicziun dallas candeilas fa endamen a nus
la glisch che Dieus possi dar a nus sin nossas vias dalla veta ch’ein
meinsvart stgiras e stunclentusas. Bugen schein nus arder ina
candeila cun il motiv da supplica en nos basegns.

Beinvegni a tuts tier ils survetschs divins cun la benedicziun.

Informaziuns per Falera

Communiun dils malsauns: Venderdis, 06- 02—09 suentermiezdi
Gievgia, 19- 02-09 suentermiezdi

Fiasta dil Batten:

Dumengia, igl 1. da fevrer retscheiva Marvin,
fegl da Wendelin e Heidi Casutt-Cathomen,
il sogn sacrament dil Batten.

Nus gratulein alla famiglia e giavischein a
Marvin sustegn dalla cuminonza cristiana.

Engraziament:

lls retgs engrazian per il recav ch’els han rimnau a caschun
dallas visetas ellas famiglias . Els dattan vinavon ina biala summa
a Dr. Beat Richner per il spital d’affons a Kambotscha. Dieus paghi
per vossa generusadad ed als scolars e scolast per lur engaschi.

Nus engraziein era per las suandontas unfrendas :
Unfrenda dallas olmas: frs. 1244.-

Unfrenda s. Lisabet: frs. 193.-

Unfrenda da Nadal per il spital da Betlehem: frs. 1455.-
Dieus paghi era en num dils retscheviders.

La benedicziun dil paun da s. Gada cumpeglia la supplica che
Dieus detti a nus il paun da mintga di, preservi nus da fiug e
malauras e detti a nus respect ed engrazieivladad per quei che nus
havein mintga di da viver.

La benedicziun dil culiez en regurdientscha da s. Plasch implora
agid da Diu per il beinesser dil tgierp e dall'olma. Dieus preservi il
carstgaun da malsogna dil tgierp e dall'olma. La benedicziun ei ina
supplica ch’exprima nossa fidonza en Diu ed en siu agid en mintga
situaziun dalla veta.

Nus recumandein a vus, cars parochians, quels survetschs divins
che nus celebrein en connex cun la benedicziun.



